
               

Til bæjarráðs Kópavogsbæjar

Kópavogi, 4. mars 2025
2503135/400.04 ÁK

Efni: Kjarasamningar kennara og áhrif á fjárhagsáætlun bæjarins

Í liðinni viku var skrifað undir kjarasamninga á milli aðildarfélaga KÍ og SÍS og hafa samningar 
nú verið samþykktir af félagsmönnum KÍ. Samningarnir eru gerðir til þriggja ára og hafa í för 
með sér hækkun launa á tímabilinu um 24,5%, sem er verulega umfram aðra kjarasamninga 
sem gerðir hafa verið við annað launafólk.

Fjárhagsáætlun Kópavogbæjar fyrir árið 2025 gerði ráð fyrir hækkun upp á um 9% en ekki var 
fyrirséð að hækkun launa gæti orðið slík sem raun ber vitni. Vænt launaþróun fyrir árið 2025 
gæti verið á bilinu 14-15% hækkun á launakostnaði kennara við grunn-, leik- og tónlistarskóla. 
Kennarahópurinn er langstærsti launþegahópur sveitarfélagsins svo þetta mikil hækkun hefur 
umtalsverð áhrif á fjárhagsáætlun. Samningurinn hefur ekki verið kynntur formlega en slík 
kynning mun fara fram á næstu dögum. Óformleg kynning fór fram s.l. föstudag fyrir 
framkvæmdastjórum sveitarfélaga þar sem stiklað var á stóru um meginþætti samningsins.

Á sömu kynningu voru jafnframt kynnt áform stjórnvalda að taka yfir málaflokk barna og 
ungmenna með fjölþættan vanda frá og með 1. janúar 2026. Við slíka yfirfærslu mun einhver 
kostnaður flytjast yfir á ríkið og hafa áhrif á fjárhagsáætlunina, en ljóst þykir að hann mun ekki 
duga að öllu leyti til að mæta væntum kostnaðarhækkunum vegna kjarasamninga.
 
Áætluð áhrif kjarasamninganna á bæjarsjóð vegna leik- og grunnskólakennara fyrir árið 2025 
eru um 1.217 m.kr. eða 470 m.kr. umfram það sem fjárhagsáætlun ársins 2025 kveður á um. 
Á ársgrundvelli eru hækkanirnar metnar 570 m.kr. og á samningstímabilinu eru áætluð 
heildaráhrif kr. 1.380 m.kr. að öðru óbreyttu. 

Nauðsynlegt er að bregðast við þeim umframkostnaði sem samningarnir leiða af sér og ekki er 
gert ráð fyrir í fjárhagsáætlun 2025. Lagt er því til að farið verði í hagræðingar þvert á svið 
bæjarins og skrifstofu áhættu- og fjárstýringar verði falið það verkefni að koma með tillögur til 
bæjarráðs um hvers konar aðgerðir unnt verði að grípa til. Tillögur skuli liggja fyrir á fundi 
bæjarráðs 20. mars n.k. 

Virðingarfyllst,

Ásdís Kristjánsdóttir
bæjarstjóri

